Messagg lill-E.T. Mons. Joseph Galea-Curmi, Isqof Awziljarju ta’ Malta,
fl-okkazjoni tal-Konsagrazzjoni Episkopali tieghu

Is-Sibt 4 ta’ Awwissu 2018

L-E.T. Mons. Mario Grech, Isqof ta’” Ghawdex

[llum hija gurnata sabiha mhux biss ghall-Arcidjocesi ta’ Malta imma ghall-Knisja kollha
f’pajjizna, ghax illum Mons. Joseph Galea-Curmi ser jircievi 1-Ordinazzjoni Episkopali.

II-grajja tal-lum tghidilna li Alla, minkejja d-deluzjonijiet li xi kultant naghtuh, jibga’ jiehu
hsiebna, irid ikompli jdewwaqgna t-tjubija tieghu u qed jerga’ jipprovdilna lil min jista’
jghinna fil-mixja taghna bhala dixxipli ta’ Kristu.

Hija grajja sabiha mhux ghax ser ikollna ragel-sacerdot li ser jilbes kappell iehor, jew ghax
ser ikollna xi CEO gdid ghall-istituzzjoni tal-Knisja; imma hija grajja sabiha ghax bit-tqeghid
tal-idejn ta’ Mons. Arcisqof Charles J. Scicluna fuq I-Isqof il-gdid Joseph Galea-Curmi, ser
jinzel 1-Ispirtu s-Santu. Illum dan ir-ragel ser ikun moghni b’setghat kbar — mhux setghat tad-
dinja, imma setghat spiritwali. Huwa ser jircievi dak l-Ispirtu s-Santu li I-Missier ta lil Ibnu u
mbaghad Gesu ghaddieh lill-Appostli. Illum Dun Joseph Galea-Curmi ser jinghagad mal-
Kullegg tal-Appostli u ghalhekk ser jircievi 1-Ispirtu s-Santu biex ikun jista’ jghinna fil-mixja
bil-gwida li jaghtina. Fil-persuna ta’ dan l-Isqof gdid, li barra li huwa moghni b’hafna
kwalitajiet umani, ser ikollu din il-prezenza mgedda tal-Ispirtu s-Santu, Alla ged jipprovdilna
persuna ohra li tghinna fid-dixxerniment u hekk naghrfu x’inhi r-rieda ta’ Alla ghalina,
x’inhu z-zmien ta’ Alla u x’inhuma s-sinjali taz-zminijiet. I1-Mulej qed joffrilna ministru
skont il-qalb tieghu biex jghinna fil-formazzjoni tal-kuxjenza taghna u hekk inkunu nistghu
b’responsabbilta naghmlu 1-ghazliet taghna.

Dan id-dixxerniment 1-Isqof ma jaghmlux wahdu, imma flimkien mal-komunita ekklezjali.
Dan id-dixxerniment huwa joffrih kemm lill-individwi u kemm lill-komunita. Din mhix
missjoni hafifa. Ghalhekk, filwaqt li nifrah lill-Isqof Awziljarju, naghmel sejha lill-Knisja
biex nitolbu ghalih, ghax huwa biss min ghandu l-esperjenza tal-Ispirtu ta’ Alla li jircievi 1-
awtorevolezza li jmexxina fiz-zgur fil-mixja taghna wara Gesl.

F’isem il-Knisja f’Ghawdex nifrah lill-E.T. Mons. Joseph Galea-Curmi u npoggih taht il-
harsien matern tal-Madonna Ta’ Pinu. Bhala ghelm ta’ dan l-impenn, f’ismi u f’isem id-
Djocesi, ged noffrilu curkett episkopali bix-xbieha tal-Madonna Ta’ Pinu.



